



[image: Gerbnew]


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄԻՆ
ՂԵԿԱՎԱՐ 

Հ Ր Ա Մ Ա Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ 2025 ԹՎԱԿԱՆԻ ԸՆԹԱՑՔՈՒՄ ԼՈԼԻԿԻ ՇԱԳԱՆԱԿԱԳՈՒՅՆ ԿՆՃՌՈՏՈՒԹՅԱՆ ՎԻՐՈՒՍ (TOMATO BROWN RUGOSE FRUIT VIRUS) ԿԱՐԱՆՏԻՆ ՎՆԱՍԱԿԱՐ ՕՐԳԱՆԻԶՄԻ ՆԿԱՏՄԱՄԲ ԿԱՐԱՆՏԻՆ ԲՈՒՍԱՍԱՆԻՏԱՐԱԿԱՆ ՄՇՏԱԴԻՏԱՐԿՈՒՄ (ՄՈՆԻԹՈՐԻՆԳ) ԻՐԱԿԱՆԱՑՆԵԼՈՒ ՄԱՍԻՆ


Ղեկավարվելով Սննդամթերքի անվտանգության պետական վերահսկողության մասին օրենքի 11-րդ հոդվածով, Հայաստանի Հանրապետության վարչապետի 2019 թվականի դեկտեմբերի 19-ի № 1940-Լ որոշման հավելվածի 19-րդ կետի 7-րդ ենթակետով՝
ՀՐԱՄԱՅՈՒՄ ԵՄ՝
1․ Հայաստանի Հանրապետության տարածքում 2025 թվականի ընթացքում իրականացնել Լոլիկի շագանակագույն կնճռոտության վիրուս (Tomato brown rugose fruit virus) կարանտին վնասակար օրգանիզմի (այսուհետ` կարանտին վնասակար օրգանիզմ) նկատմամբ կարանտին բուսասանիտարական մշտադիտարկում (մոնիթորինգ)։
2. Սահմանել մշտադիտարկում իրականացնող անձի (անձանց) պաշտոնը, անունը, ազգանունը, ժամանակահատվածը և մշտադիտարկման ենթակա տարածքի անվանումը` համաձայն հավելվածի:
3. Կարանտին բուսասանիտարական մշտադիտարկումն (մոնիթորինգ)  իրականացնել Սննդամթերքի անվտանգության տեսչական մարմնի (այսուհետ` Տեսչական մարմին) մարզային կենտրոնների միջոցով՝ սույն հրամանի հավելվածում նշված տարածքներում լոլիկի, պղպեղի և այլ մորմազգի մշակաբույսերի մշակության վայրերում։
4. Մշտադիտարկման նպատակը սահմանել`
1) բացահայտել կարանտին վնասակար օրգանիզմի` Հայաստանի Հանրապետության տարածք թափանցելու և Հայաստանի Հանրապետության տարածքում տարածվելու ուղիները.
2) անընդհատ վերահսկել կարանտին վնասակար օրգանիզմի` Հայաստանի Հանրապետության տարածքում հայտնվելը, զարգացումը և տարածումը.
3) մշտադիտարկման արդյունքներով ստացված տեղեկատվության միջոցով բացահայտել և գնահատել կարանտին վնասակար օրգանիզմի զանգվածային զարգացմանն ու տարածմանը նպաստող գործոնները.
4) որոշել կարանտին վնասակար օրգանիզմի տարածման տարածքը.
5) նախապատրաստել առաջարկություններ՝ կարանտին վնասակար օրգանիզմի դեմ պայքարի համար անհրաժեշտ միջոցների ձեռնարկման վերաբերյալ.
6) բուսասանիտարական վիճակի զարգացման կանխատեսումը.
7) հավաքել բուսասանիտարական ռիսկերի կառավարման համար անհրաժեշտ տեղեկատվությունը:
5. Մշտադիտարկումն իրականացնել հետևյալ հարցի շրջանակում․ ըստ տարածքների՝ սույն հրամանի 1-ին կետում նշված կարանտին վնասակար օրգանիզմի առկայության բացահայտում։
6. Մշտադիտարկման ընթացքում նմուշառումն իրականացնել  այն դեպքում, երբ ակնադիտական զննման արդյունքում հայտնաբերվել է սույն հրամանի 1-ին կետում նշված կարանտին վնասակար օրգանիզմի (հիվանդության) ախտանիշներին նման վարակվածության նշաններ կամ հետքեր:
7. «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպության տնօրենին` մինչև յուրաքանչյուր ամսվա 1-ին տասնօրյակի ավարտը Տեսչական մարմին ներկայացնել նախորդ ամսվա ընթացքում կատարված լաբորատոր փորձարկումների արդյունքները՝ ըստ առանձին մարզերի կողմից ներկայացված նմուշների ու դրանց լաբորատոր փորձաքննությունների քանակի, ինչպես նաև փորձաքննությունների արդյունքում արձանագրված կարանտին վնասակար օրգանիզմների տեսակների և դեպքերի թվաքանակի: 
8. Բուսասանիտարիայի վարչության պետին` բուսասանիտարական մշտադիտարկման ավարտից հետո ամփոփել արդյունքները և մինչև 2026 թվականի հունվարի 3-րդ տասնօրյակը ներկայացնել Տեսչական մարմնի ղեկավարին:
                                    Ա. ԴԱՆԻԵԼՅԱՆ

